
金盤美人

作者：楊維楨　元末明初

本作品收錄於《列朝詩集/甲前07》

刺偽駙馬潘某。潘娶美倡凡數十，內一蘇氏，才色兼美，醉後，尋其罪殺之，以金盤薦

其首於客宴，絕類北齊主事。國亡，伏誅臺城，投其首於溷。

昨夜金床喜，喜薦美人體。

今日金盤愁，愁薦美人頭。

明朝使君在何處，溷中人溺血骷髏。

君不見

東山宴上琵琶骨，夜夜鬼語啼箜篌。

〈（北齊主納娼婦薛氏，清河王岳嘗因其娣迎之至第。主怒，殺其娣。薛甚寵於帝。久

之，主忽思其與岳通，斬首藏於懷，出東山宴飲，探其首投於盤，支解其尸，弄其髀為

琵琶，復收髀，流涕曰：「佳人難再得。」載尸出葬，主被髮步哭送之。）〉

此作品在全世界都属于公有领域，因为作者逝世已经超过100年，且作品于1931年1月1日

之前出版。

